
ՀԻՄՆԱՎՈՐՈՒՄ
«Գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին


	ՀՀ պետական եկամուտների կոմիտեն դիմել է ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե՝ տեղեկացնելով, որ ՀՀ Շիրակի մարզի Գյումրի քաղաքի Թբիլիսյան խճուղի 2/14 հասցեում գտնվող ԱՏԳ մաքսային ձևակերպումների միասնական սպասարկման կենտրոնի բացումից հետո, Կոմիտեին ամրացված ՀՀ Շիրակի մարզի Գյումրի քաղաքի Խորենացի 21 հասցեում գտնվող վարչական շենքը ներկա պահին չի օգտագործվում Կոմիտեի կարիքների համար և առաջարկվել է այն  և նշված հասցեում առկա նաև շարժական գույքը հանձնել ՀՀ ՏԿԵՆ պետական գույքի կառավարման կոմիտեին՝ դրա հետագա տնօրինման գործողություններն իրականացնելու համար: 
Միաժամանակ Հայաստանի Հանրապետության պաշտպանության նախարարության կողմից  առաջարկ է ստացվել ՀՀ Շիրակի մարզի Գյումրի քաղաքի Խորենացի 21 հասցեում գտնվող վարչական շենքը հանձնել Հայաստանի Հանրապետության պաշտպանության նախարարությանը, ինչին ի պատասխան Պետական եկամուտների կոմիտեն տվել է իր համաձայնությունը:
Ելնելով վերոգրյալից՝ Պետական գույքի կառավարման կոմիտեի կողմից մշակվել է  «Գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող ՀՀ Շիրակի մարզի Գյումրի քաղաքի Խորենացի 21 հասցեում գտնվող 841.62  քառ. մետր ընդհանուր մակերեսով վարչական շենքը, 259.08 քառ.մետր մակերեսով անգարը, 264.90 քառ.մետր մակերեսով կշեռքի անգարը, 211.14 քառ.մետր մակերեսով շվաքարանը, 20,9 քառ. մետր մակերեսով գեներատորի տնակը, 42.58 քառ. մետր (97.93 խ.մ) մակերեսով պարիսպը և 0.36974 հեկտար պետական սեփականություն հանդիսացող հողամասը (համաձայն անշարժ գույքի սեփականության իրավունքի պետական գրանցման N 27072021-08-0054 վկայականի՝ 0.202142 հա հողամասը Հայաստանի Հանրապետությանը տրամադրված է օգտագործման իրավունքով) և 2 853 734.00 ՀՀ դրամ սկզբնական արժեքով գույքը՝ համաձայն Հավելվածի, հետ վերցնել Հայաստանի Հանրապետության պետական եկամուտների կոմիտեից և ամրացնել Հայաստանի Հանրապետության պաշտպանության նախարարությանը:
Տեղեկացնում եմ նաև, որ համաձայն Պետական եկամուտների կոմիտեի գրության գույքի նկատմամբ իրավունքների պետական գրանցման վկայականում նշված 3 միավոր գույքերի (ավտոկանգառ, գեներատորի տնակ և պարիսպ) արժեքները ՀՀ պետական եկամուտների կոմիտեի հաշվեկշռում առանձին արժեքով չեն հաշվառվում:
«Գույք հետ վերցնելու և ամրացնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։

«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	11.06.2021թ.

	
	N 01/8-2/9259-2021

	ՀՀ ֆինանսների նախարարությունը քննարկել է Ձեր՝ 2021թ. մայիսի 27-ի N ՍՊ//13395-2021 գրությամբ ներկայացված «Գույք հետ վերցնելու և ամրացնելու մասին» ՀՀ կառավարության որոշման նախագիծը և հայտնում է, որ առաջարկություն չունի։
	Ընդունվել է ի գիտություն

	2. ՀՀ պաշտպանության նախարարություն
	17.06.2021թ.

	
	N ՊՆ/510/3158-2021

	2021 թվականի մայիսի 31-ի Ձեր N ՍՊ/13395-21 գրության առնչությամբ հայտնում եմ, որ «Գույք հետ վերցնելու և ամրացնելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	3. ՀՀ պետական եկամուտների կոմիտե
	07.06.2021թ.

	
	N 01/18-2/34484-2021

	«Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) կապակցությամբ առաջարկում ենք հետևյալը.
1. Նախագծում նախատեսել դրույթ, որով կհստակեցվի, թե գույքային իրավունքների պետական գրանցման ծախսերը ում միջոցների հաշվին պետք է իրականացվեն,
2. Նախագծի հավելվածում կատարել գույքի գույքահամարների, սկզբնական և մաշվածության արժեքների, հաշվեկշռային /մնացորդային/ արժեքների և գույքի հաշվառման հասցեի փոփոխություն` ըստ կից ներկայացվող ձևաչափի:
Հայաստանի Հանրապետության պետական եկամուտների կոմիտեի կողմից Նախագծի վերաբերյալ այլ առաջարկություններ և դիտողություններ չկան։
	1. Չի ընդունվել, քանի որ Նախագծով գույքային իրավունքների պետական գրանցման ծախսեր չեն նախատեսվում, քանի որ սեփականատիրոջ փոփոխություն չի կատարվում։
2. Ընդունվել է։ Հավելվածը խմբագրվել է՝ համաձայն ՀՀ պետական եկամուտների կողմից ներկայացված ձևաչափի։

	4. ՀՀ կադաստրի կոմիտե
	07.06.2021թ.

	
	N ՍԹ/4611-2021

	Ի պատասխան Ձեր 2021 թվականի մայիսի 31-ի N ՍՊ//13395-2021 գրության՝ «Գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի 1-ին կետում նշված 08-001-0301-0003 կադաստրային ծածկագրով 0.571682 հա հողամասի մակերեսը իրավունքի պետական գրանցման N 22013940 վկայականում նշված է 0.571882 հա, իսկ կադաստրային քարտեզի տվյալներում՝ 0.569981 հա:
Վերոնշյալ կադաստրային ծածկագրով ՀՀ, Շիրակի մարզ, քաղաք Գյումրի,                     Մ. Խորենացու փողոց, N 21 հասցեում գտնվող, բնակավայրերի նպատակային նշանակության, հասարակական գործառնական նշանակության, 0.571882 հա մակերեսով հողամասի նկատմամբ գրանցված է Հայաստանի Հանրապետության անհատույց օգտագործման իրավունքը, իսկ 841.62 քառ. մետր ընդհանուր մակերեսով վարչական շենքի (որից 404.87 քառ. մետր մակերես՝ նկուղ), 259.08 քառ. մետր մակերեսով անգարի, 264.90 քառ. մետր մակերեսով կշեռքի անգարի, 211.14 քառ. մետր մակերեսով ավտոկանգառի, 20.9 քառ. մետր մակերեսով գեներատորի տնակի, 42.58 քառ. մետր մակերեսով պարիսպի նկատմամբ` սեփականության իրավունքը (անշարժ գույքի սեփականության իրավունքի պետական գրանցման N 2013940 վկայական):
ՀՀ կառավարության 2006 թվականի հունիսի 16-ի «Հայաստանի Հանրապետության Շիրակի մարզի Գյումրու քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին»                  N 1089-Ն որոշման N 5 հավելվածի (էջ 3) համաձայն՝ 08-001-0301-0003 կադաստրային ծածկագրով, 0.49 հա մակերեսով հողամասը հանդիսանում է պետական սեփականություն: 
Հաշվի առնելով այն հանգամանքը, որ վերոնշյալ անշարժ գույքի նկատմամբ սեփականության իրավունքը չի փոփոխվում, ներկայացված Նախագծի վերաբերյալ Կադաստրի կոմիտեն առարկություններ չունի:

	Ընդունվել է։ ՀՀ պետական եկամուտների կոմիտեի կողմից Պետական գույքի կառավարման կոմիտե է ներկայացվել անշարժ գույքի սեփականության իրավունքի պետական գրանցման վկայականի ուղղված տարբերակը, որում արտացոլված տվյալները ներառվել են Նախագծի 1-ին կետում։



